
Pita tiratna outna timbin
rapar

_ Outna kam
Na Pita ma gan timbir rapara tirrinanna, ma

Iesusa ripacrena laiplacarta wiwitta makukar
anikca mbukca eacrinanna, ritipaikmo moi
gagarana. Na ma aindoprina, lesusa ripacrena
laiplacara mina Iesus Karaisna kam wembary
lanna moca mac lamyirar. Na Iesus, ma menaca
ma mac nda ngeprina, na ma gaindta kam
leacrina, ma nda kipnandet. Na mina an kam
leacna moca mana nda kikipna ndabirena.

Na anna gidik, Iesusa ripacrena laiplacara
makukara mbukrenan, na an reikca aind
ndarurinanna, anna mina ritipaikca towaina
larurina reik. Ainda moca mina gagraca ripaca
tanga Karaisna mac nda kikipna min mbuya,
mina ndorita katumna gagam lana anginandet.

Aia Raray Aetaniacna wiwitna
meikramtair gidkara laruri, na
aia tipemb kirarir lainga
moramnna, te, aia aypgina reac
lanna lambina

(1.1—2.10)
1 Na aku Pita, Iesus Karaisna up angirena

ramoot. Na gan timbin rapara aku nemo Rarary
Aetaniacna meikramtaira pitrik Pontusnan, na

1:1 2Til15 nale 1.1

Galesianan, na Kapadosianan, na Esiananapa,

Bitiniananmo keker toca tamtamma loraca
eacrenanna morinan. 2 Na atu ngoinna Rarar

Aetaniaca, ma Aet, na ma nenmo lampyirinan,
na ma nenmo larapaca ne mana meikramtaira
larurinan. Na Neroy Ratta nenmo muruna ota-
catke, ne ndorimo Rarar Aetaniac maneangat,
na ne rat malaruat. Te, ne Iesus Karaisna kammo
wandona rangaina. Na mana racaindpaikca
nemo ru tukica, ne Rarar Aetaniacna lamniac
ngoutta ne meikramtair rat ndarunandet. Te,
ma nenmo kadmaica, nena iroar inkarmo moi
wewettaca gagaraca lay ndeacnandet.

Iarwarna eteacna watta aimo tamunna auna

lambica eacrenan ) . )
3 Aintik aia Rarar Aetaniacna imo angi ngep,

ma Rararn Aetaniac, na ma aina Kacoot Iesus
Karaisna Aet. Na ma aina kakadmaina opotac
lan) aniacap, na ma Iesus Karaismo muk iniknan
mac nda moa ngepatna. Na an taup mbuna ma
almo iarwarna eteacna wat ygamma neanrinan.
Na an iarwarna eteacna wat ngamma aimo moa
gagraca, ma aimo near ndoprina reikta lambi
tani minna tik te, ma aimo neannande. 4 Na ma
aimo larapacat tik, aia aurn tamunna iarwarna
eteacna wat anginandet. Na an watta ma mba
ngocraiitndai. Na Rararn Aetaniacna lamniac ma
rat ngoin, na ma mba maiitndai. Na ne man-
apmo tamunna aurn ndeac te, ma an iarwarna
eteacna watta ma kocrorinanna, ma nenmo

1:2 Ro 1.7, na 8.29, na 2 Te 2.13, na Ib 10.22, na 12.24, na 2 Pi
1.2 1:3 1 Ko 15.20, na 2 Ko 1.3, na Epe 1.3, na Ie 1.18 1:4
Kol 1.5, na 1.12, na 2 Ti 4.8, na Ie 5.4

neannandet. > Na ne Karaismo ripacrenan
tik, Rarar Aetaniaca ma ndona gargar mbupa
nenmo raupyirena, te, ne lan ndeacnandet. Na
ma nenmo mac nda angina tongorenan, na
nenmo eteac lan) ndeacna. Na aimo mac nda
angina aina ma mo ndoprinanna, anna aimo
mac nda agngina aigja mamamaina ra mbuyga

larui raekca tiknandet. ' )
6 Na aimo mac nda apgina aina Raran Ae-

taniaca mona morenan, ne an ndamrpireke,
na ne tongorenan. Na mandebaitna kidrik
motemma, ainta totowaiara laruca nenmo
gigirar neannandet. 7 Na an tipna kirar mbupa,
Raran Aetaniaca nena ritipaikmo towairenan.
Na aia lamyirena, gola, ma reac lay ngoin, na
mina manmo tac mburya rotacrenan, te, mina
mamo watna, ma gol gidik ki, co wanain? Na
nena ritipaikca ma golmo kundrina, na ma lay
ngoin. Na gola ma ngocrairena reac. Aintik
titocna totowaiara nenmo laru te, anna ma
nena ritipaikca towairena, nenmo wandacna, ne
Karaismo ripacrenan ngoin, ki? Na reik ma-
mamaina ra, Iesus Karaisa laruca raekca tik te,
ma nenmo toytor ygoin, na ma nenmo i aniaca
neannandet. 8 Na ne manmo mba watreke,
na ne manmo matnirenan. Na mandeaca ne
manmo mba watreke, na ne manmo ripacrenan,
na mamo toygorenan rgoin. Na an tontongara
gan tiacarpaikna toyntonygarmo tamunmbai, na

1:5 In 10.28-29, na 17.11-15, na Iu 1.1 1:6 Ro 12.12, na 2
Ko 4.17, na 6.10, na Ie 1.2, na 1 Pi 5.10 1:7 Iop 23.10, na Nap
66.10, na ML 17.3, na Ais 48.10, na Sek 13.9, na Mal 3.3, na Ro
2.7, na 2.10, na Ie 1.3 1:8 In 20.29, na 2 Ko 5.7, na Ib 11.1, na
11.27,na 1 Io 4.20

aia up mbuya mbopna minna wanair). Wanaiy
ngoin. 9 Aintik ne Karaismo ripacrenan tik,
Rararn Aetaniaca nenmo mac nda angirena.

10 Na aimo mac nda aggina aina nenmo man-
deaca larurenanna, Raray Aetaniacna kakad-
maina opotacna kambta mininta moca, rambca
morina ramtaira ainir anikapa opore mamoat,
ri, mina aimo mac nda angina ainna kambmo
wiwitirena. 11 Na Karaisna Neronpna ram-
bca morina ramtairap eacri, na ma mina
iroara mbukca minmo moca mina ndorita up
mbura gaindopatna, Karaisna titocna gigirar ma
afggirenanapa, inmbaia ma i aniac aygginandet.
Ainda moca rambca morina ramtaira digire-
nan, “Tumbuitta tik te, aimo mac nda afngina
ramootta kipit? Te, kaina reaca an kidrikca
laruit?” 12 Na Rarar Aetaniaca minmo mawan-
dacat, an reikca mina mboprenanna, mina

ndorita minna mba laruitndai. Na reikca
Raran Aetaniaca nenmo moca, nenmo mac nda

angina kamma mina anna ndoprena. Na man-
deaca Rararn Aetaniaca Neror Ratmo tamupna
aunnandmo, mbagirica irikrinan, na kam wem-
bay laymo wiwitirena ramtaira mina nenmo
an reikca Raran Aetaniaca morinanna kamb
toprinan. Na Raran Aetaniacna mbainna aina
morena nerngaur toco, mina an reik lainga
Raran Aetaniaca nenmo morinanmo, mitoco
anna landamni angina tontor aniacap.

1:9 Ro 6.22 1:10 Dan 2.44, na Aga 2.7, na Sek 6.12, na Mt
13.16-17,na 2Pi1.19-21  1:11 Nap 22, na Ais 53, na Lk 24.26-27,
nalPi319, na2Pil.2l 1:12 Dan 9.24, na Epe 3.10, na Ib
11.13, na 11.39-40

Raran Aetaniaca aimo rat ndeacna ngacrina

13 Ainda moca ne ndorita iroara memetm-
baca kocroca eacray, na nena tatar, eteacmo
matau bubuocray. Na ne ritipac gargar moca
Rararg Aetaniacmo lambi, ma nemo mo ndoprina
kakadmaina opotacmo nenmo monandet, an

minna Iesus Karaisa laru raekca tik te. 14 Na
ne an kamma waracrena mombonikta Kkirar toc
ndeacran. Na atua ne iroar kocor, aintik ne

iroar ngorikta tontoygara rangairenan. Na
mandeaca ne an tipemb Kkirarirta tontoygarmo
kai rangai teac, kari ngoin. 15 Na Rarar Aeta-
niaca ma nemo acrinan, na ma rat, na ma tip
kirar lanapa wandoik tingikca morenan. Aintik
ne mana kirara rat ndeacrar. 16 Aintik Rararg
Aetaniacna timbigta kapca gaindoprinan, “Aku
nena Rarar Aetaniac rat, na ne toco ratta eacrazi,
na tipemb kirarir lainga rangairar.”

Opoik aniac mbuna Raran Aetaniaca aimo mac
nda oikatna
17 Na ne Raran Aetaniacmo aca aindoprenan,
“Ate.” Na an Aetta ma aina kabe, kabena tipemb
kirarira ma lamypirena, na ma aimo ritrirena.
Ainda moca aina kabe kabea morena tipembta
kirarira ma watrena, na ma aimo muruya Kkirar
kabemo ritrirena. Aintik ne memetmbaca gan
tiacarpaikca eacrarn te, ne gaind ndamni, gan

1:13 Lk 12.35, na Ro 13.13, na 1 Ko 1.7, na 1 Te 5.6-8 1:14 Ro
12.2, na Epe 2.3, na 4.17-18, na 1 Te 4.5 1:15 2Ko 7.1, naIb
12.14, na 2 Pi 3.11 1:16 TN 11.44-45, na 19.2, na 20.7, na Mt
5.48 1:17 TW 10.17, na Mt 6.9, na Up 10.34, na Ro 2.11, na 2
Ko 5.6, na 7.1, na 2 Ti 4.14, na Ib 11.13, na 12.28, na KIEK 2.23

tiacarpaikca anna nena auyg ygoinna wanair).
Na memetmbaca ne Raray Aetaniacmo torica
rugdara moca mana kangauk ngoin ndeacrar.
18 Na ne lampirina, atuaitta ne ndorita nicarta
tipemb Kkirarirmo aggica rangairenan, na ma
nenmo otac nygocor. Ri, Raran Aetaniaca ma
nemo mac nda oikca, nena an tipemb kirarirmo
mo kecaririnan. Na ma nenmo gan tiacarpaikna
fngocrairena reik, gol, co, silwa mbuna nda
oikrinanna, wanainp. 19 Ma nemo Karaisna
racaindpaik mbuna nda maoikat. Na an racaind-
paikca ma kitukndukmo tamunmbai ygoin. Na
Karais, ma sipsipna moonnuocna kirar, na mana
tikca pitirapa, ndibembta ygeara mo ngocrai
ngocor. 20 Na gan tiacarpaikca Rararn Aetaniaca
mo laru ngocor, ma Karaismo larapaca ma aimo
mac nda oikna aina morinan. Na mandeaca
gan tiacarpaikna mamaina raica aia eacrenan,
Rararn Aetaniaca ma Karaismo raekca tikrinan,

na ma aimo otacrinan. 21 Aintik ma nenmo
otaca ne Raray Aetaniacmo ripacrenan. Anna

ma Karaismo mukca tikca mo ngepca, manmo
1 aniac maneangat. Ainda moca ne Rarar Aeta-
niacmo ripacrenan, na mana momona baburina
reik lainta lambirenan.

Aia aina laiplacarmo matniran

1:18 Esi 20.18, na 1 Ko 6.20, na 7.23, na 1 Pi 4.3 1:19 NA
12.5, na Ais 53.7, na In 1.29, na 1.36, na Up 20.28, na 1 Ko 5.7, na
Ib 9.12-14, na 1 Pi 1.2, na KIEK 5.9 1:20 Up 2.23, na Gal 4.4,
na Epe 1.4, na 1.10, na Kol 1.26, na Ta 1.2-3, na Ib 9.26 1:21 In
14.6, na Up 2.24, na 2.33, na Ro 4.24, na 5.1-2, na 10.9, na Pil 2.9,
nalb 2.9, na 1 Pi 3.22



1 Pita 1:22 vii 1 Pita 1:25

22 Na ne kam gidikmo matau nngoinna rangairi
tik, an tipna kirar mbupa ne ndorimo ainda
moatke, Raran Aetaniacna lamniac ngoutmo
rat ndarurina. Na Iesusa ripacrena laiplacar,
ne minmo matnirarn. Aintik mandeaca ne
gagaraca nikinik iroar laingap minmo memetm-
baca matyiran. 23 Na ne ngaib tarurinan, an
wariy) ngaibta amta reik garena Kkirarir toc.
Na ne warinna mutocrena amta reik ngorikta
lour punga mba laruritndait. Wanair). Ne

amta reikca memetmbaca eacrena amta reikta
lour purn tarurena. Na an warinna amna

reac mutocrena loora, anna Rarar Aetaniacna
kam, na ma eteacna watapna kam, na ma
memetmbaca eacrena. 24 Na Rarar Aetaniacna
timbigta kapca gaindopatna, “Meikramtaira mu-
runcamina gan tiacarpaikca kidrik rocotta mba
eacrenan. Na mina katgar toc tawi mairenan,

na mina iremb anikca kokocara ruca irikrena
kirar toc pygirikrenan. Na ne lampyirenan,

katgara mina gururenan, na kokocara mina

ruca irikrenan. 25 Na Kacootna kamma_ ma
iarwar ndeacrena.” Na an kamma anna an kam
wembar) lana mina nenmo wiwitiatnan.

2

Kacootta ma wautna wit lanna kirar

1:22 In 13.34, na Up 15.9, na Ro 12.9-10,na 1 Ti 1.5, na 2 Pi 1.7,

na 1 Io 3.18 1:23 In 1.13, na Ib 4.12, na Ie 1.18, na 1 Io 3.9
1:24 Nap 103.15, na Ais 51.12, na Ie 1.10-11 1:24 Ais 40.6-8
1:25 In1.1,na 1.14,na 1 Io 1.1-3

1 Na ne meikramtaira ngaib tarurinan, ain-
tik ne nikkakatapa, paparuna kamb ndo-
prenanapa, paparuna tipemb Kkirarirmo, mu-
runcamina tikcari. Na kabena meikramtairmo
inmbai ndondopapa, kabena ramootna reacmo
lamniac mburna watca angina iroapmo, anna ne
tikcari. 2 Na aia lamyirenan, mooynnuoc teker-
noc, ma mir gagamna toytor ngoin. Na an kirar
kabea ne Rararn Aetaniac ndina kiprina mirmo,
ne tongoca angiran. Na reac ygoreac ianna

anna mba eacrenan. Na ainta mirca ma nenmo
otaca, nena yerngaurapa eteacna wat rygameca,

moi acnainandet, na mamo gargara nearnca, ne
Rararn Aetaniacmo meikramtair rjgaibca taru te,
manap eteac lana eacnande. 3 Na Kacootta aimo
ndiarna tipemb kirarira morinan, na mandeaca
ne mana tarara ne mir toc ygambrinan, na ne
lamyirenan, Kacootta ma lay ngoin.

4 Na Kacootta ma eteacna watapna Kkaca
morena ikna kirar, aintik ne man ndambuga
tay). Na meikramtaira manmo reac nygoreac toca
watca mina manmo mo Kkecaririna, na Rarar
Aetaniaca manmo larapaca manmo watrina, ma
lag. 5 Na ne toco, ne an kaca morena eteacna
watapna ikna kirar, na Neror Ratna gargar
mburna Raray Aetaniaca nen mbuna mana kaca
moa tanrannande. Ainda moca ne Raray

2:1 Epe 4.22, na 4.25, na Kol 3.8, na Ib 12.1, na Ie 1.21 2:2
Mt 18.3, na Mk 10.15, na 1 Ko 3.2, na 14.20, na Epe 4.15-16, na
Ib 5.12-13 2:3 Nap 34.8, na Ib 6.5 2:4 Nap 118.22, na Ais
28.16, na Mt 21.42, na Up 4.11 2:5 NA 19.6, na Ais 61.6, na Osi
14.2, na Mal 1.11, na Ro 12.1, na Epe 2.21-22, na Pil 4.18, na Ib
13.15-16, na KIEK 1.6

Aetaniacna larapacrina taup ndamtairta wiwit
toc ndeacnandet. Na lesus Karaisna 1 mbupa
ne ndorita eteacna watmo gimbam toca Raray
Aetaniacmo neary).

6 Na Rararn Aetaniacna Timbigta Kapca Rarar
Aetaniaca aindoprina, “Ne warac. Aku kacna wit
ianna larapacrinan, na ma kacmo mo gagrana
wit pangan. Na an witta ma gargar ngoin, na
ma lan ngoin. Na mandeaca aku manmo, Saion
takura tikrina. Aintik meikramtaira manmo,
ripacrenan, mina numbira mba arygiitndai.”
7 Ainda moca ne an ripacrena meikramtaira,
Karaisa ma wautna wit lan ngoinna kirar. Na
an ripac kocorta meikramtair, mina aindoprina,

“Gan kaca morena wautmo
ramtaira anmo ngoreac ndopca,

afggira roumbmbai nakecarica eacrena
wautta,
mandeaca ma kacna witta moca
pananmbaia witik gagraca kaca mbukca
eacrenan.”

8 Na Raran Aetaniacna timbigta kap toco
aindopatna, “An ikca ma laruca mina taup
mboracri, na mina an ikmo aoca latac te,
mina rgocrainandet.” Mina Rarar Aetaniacna
kammo nda mboprenan tik, mina an ikmo aoca
lataca irikrenan. An tipna kirara atua Raray
Aetaniaca mboprina.

2:6 Ais 28.16, na R0 9.33, na Epe 2.20  2:7 Nap 118.22, na Mt
21.42, na Up 4.11 2:8 Ais 8.14-15, na Up 4.11, na Ro 9.22, na
9.33, nalTe5.9

9 Na nenmo ma larapacrinan, na ne
mana meikramtair koind. @ Na ne gagrirta
ramootna taup ndamtair. Na ne rat ndeacrena
meikramtairta wiwitnan, na ne Raray
Aetaniacna  meikramtairta ~wiwit  ngoin.
Na Raran Aetaniaca nenmo ndo ngoinna
larapacrina meikramtairta wiwitnan, te, ma
nenmo morina tipemb Kkirarir laiyga nenmo
morinanna kamb ndopna. Te, ne neaupa
eacrinanapa, ma nenmo neaupa tikca afgica
ma ndona memetaca larurina kam ndopna. Na
an memetaca anna lan ngoin. 10 Na ngaua ne
meikramtair wanairy ndeacrenan, na mandeac

ne mana meikramtaira larurinan. Na atuaitta ne
Rararn Aetaniacna kakadmaina opotaca ne mba

argiatke, na mandeaca ne mana kakadmaina
opotacmo afngirinan.

Kabena meikramtairmo aia
mina rikmo wandoyna taygrayg
(2.11—3.22)

Aia Raran Aetaniacna mbainna aina morena
meikramtairta kirara eacran

11 Na aukna aikndamtair koind, ne gan
tiacarpaikca eacrinanna, ne kabena aunna
meikramtair toco eacrenan, na ne keker toca

loraca eacrenan. Ainda moca aku nenmo
gaind mambopek, ne an atuna nena tikna iroar

2:9 NA 19.5-6, na TW 4.20, na 7.6, na 14.2, na Ais 9.2, na 40.20-21,
na 43.20-21, na In 17.19, na Up 20.28, na 26.18, na Epe 5.8, na Kol
1.13, na Ta 2.14, na 1 Pi 2.5 2:10 Osi 1.9-10, na 2.23, na Ro
9.25 2:11 1 Nin 29.15, na Nap 39.12, na Ro 13.14, na Gal 5.17,
na 5.24, na Ib 11.13, na Ie 4.1

bagrarmo in neay, an tipemb Kkirarira nena
gerngaurmo rugrenan. 12 Na an ripac ngocorta
raekmbaina meikramtairta rikmo, ne wandoga
tagray. Na mina nemo kam ygoreac ndop te,
inmbaia mina nena morina tipemb lainga watca,
Rararn Aetaniacna ritri waparacna ra laru te,
mina Raray Aetaniacna imo angi gepnandet.

13 Na ne Kacootmo lampiray, na gan
tlacarpaikna ramtair papaindapa, titocna
gagrirta ramtair pangainda, mina nenmo outta
eacrenan, ne mina kangaukna bubuoca eacrar.
Na ne mina kamma rangairay. 14 Na ne
pitrik wanna ramtair paypaindta kam motoco
rangairan. Na Kacootta ma toygorena. Na
an ramtairmo, gagrirta ramoot pananna
minmo larapaca mina meikramtairta tipemb
ngorikca morenanmo wandonairena, te,
meikramtaira tipemb kirarir laiyga morenanmo,
mina irembmo aygi ygepnan. 15 Aintik
Raran Aetaniaca tongorenanna, ne tipemb
kirarir laiy tingikca moran te, an iroar
kocorta meikramtaira nenmo kamb rygorikca
mboprenan, ne mina upembmo mboracnande.
16 Na ne tuombta ainir kamnderta meikramtairta
kirara tagrarn). Na ne gainda kai lamni teac,
“Mandeaca ne tuombta aipir kamnder tocna
meikramtaira wanain.” Na ne tanga tipemb
ngorikca moray. Wanai. Na ne Raray
Aetaniacna ainna ramtaira tanrena kirara

2:12 Mt 5.16, na Lk 19.44, na Ro 12.17, na 2 Ko 8.21, na Pil 2.15,
na Ta 2.8 2:13 Mt 22.21, na Ro 13.1, na Ta 3.1 2:15 Ta 2.8,
nalPi212,na3.16 2:16 1 Ko 7.22, na Gal 5.1, na 5.13

tagran. 17 Na ne kabena meikramtairmo tipemb
kirarir lainga morarn, na Iesusa ripacrena
laiplacarmo ne minmo matyirar). Na ne
Raray Aetaniacmo toriran, te, mana kangaukca

eacrar. Na ne gagrirta ramoot paanmo i aniaca
neanrar.

Aia Karaisna tipemb Kkirarira rangaica
gigirara mbukna

18 Na ne tuombta ainir kamndera morena
meikramtair, ne nena bubuocrena ramtairta
kangauk ndeacray, te, mina kambmo matau
ngoinna rargairai). Na aku an ramtair
papaind laiy tingikca mba mboprenan, mina

nenmo bubuocreke wetwetta tikca morenanmo.
Wanainp. Na an ramtair papaind ngorikta

kangauk motocmo ne eacran). 19 Na anna
gidik, ne Rararn Aetaniacmo watcarica ma nena
iroarmo tinara mo, na ne aiga mo, na mina
nenmo gigirara wanain neanrenan, na ne anna
makukara mbukrenan, te, an tipna kirarmo
Raray Aetaniaca ma tongorenan. 20 Na ne
tipemb ngorikca mo te, na mina nenmo pi te,
na ne an makukarmo mbuk te, ne anmo kainta
reik aygiit? Ainda moca ne tipemb kirarir lainga
moa, na mina nenmo pi te, na ne anna makukara

angi te, Raran Aetaniaca an tipemb kirarirmo ma
tongorenan.

21 Na Rararn Aetaniaca ma nenmo an tipemb
kirarira rafgaina maacat, na anna gaind, Karais

2:17 ML 24.21, na Mt 22.21, na Ro 12.10, na Pil 2.3, na Ib 13.1,
na 1 Pi1.22 2:18 Epe 6.5, na Kol 3.22, na 1 Ti 6.1 2:20 1
Pi 3.14, na 3.17, na 4.14-15 2:21 Mt 16.24, na In 13.15, na Up
14.22,na1Pi3.18, na1llo 2.6

toco nen ngotacna girgirmo ma mambukat.
Na ma nenmo ndona tipemb kirarirmo wan-
dacrinan, te, ne anna rangaina. 22 Na ma
tip ngoreacna makuk ianna mba mori, na ma
paparuna kam ian toco mba mbopri. 23 Rij,
mina manmo kamb ygorikca mboprinan, na ma
mina kamb nngorikmo mba nda rutica mbopatke.
Wanainp. Ma ndomo Raray Aetaniacna para
tikrinan, na ma ndo an reikmo mururncamina
wandor goinna ritri waparaca morena ramoot.
24 Na Karaisa ma ndomo ik naangica keraca aina
tipemb ngorikta makukarta moca ma ndona tik
mbuna mbukrina. Na ma ainda moca aia ndorita
tipemb kirarirta tipemb ngorikta makukarmo
kocnai tikcarinandet, te, aia eteacna watap eac,
na tipemb kirarir wandoik koinda rangairanna.
Na mina manmo ngoreac ngoinna pirinan, na
an gigirara ma angiatnan mbupa, ma nenmo
mac moa laga morina.

25 Na ne muruncamina sipsipara tamtamma
tagrena kirar toc ndeacrinan. Na mandeaca ne
an Sipsiparta Nginana Morena Ramootta nena
perngaurmo mataua rauprnirenan ndambura
mac nda makiprina.

3

Lantangona meikramtairta kam

2:22 Ais 53.9, na In 8.46, na 2 Ko 5.21, na Ib 4.15 2:23 Ais
53.7, na Mt 27.39, na In 8.48-49, naIb 12.3,na 1 Pi 3.9 2:24 Ais
53.5, na Ro 6.2, na 6.11, na 7.6, na Ib 9.28 2:25 Ais 53.6, na Esi
34.5-6, na 34.23, na Mt 9.36, na In 10.14, na Ib 13.20

1 Aintik an tipna kirara ne lagtaggona meikpi-
tik, ne ndorita kanterta kangauk ndeacrarn.
Na nena kanterta ndeida Rarar Aetaniacna
kammo raygai ngocor te, mina nena tipemb
kirarir lainga wat te, na ne minmo kam ianna
mbop fngocor, mina ndorita nikinik iroarmo
ngetrikinandet. 2 Na an kidrikca mina watrina,
ne meikpitikca ne wandoikca tanrenan, na ne
mina kangaukca eacrenan. 3 Na ne ndorita
tikemb tigikmo kai mataua lamboi golnanapa
lamboi laiy aoc, co, panaindta lakoarmo lanap.
4 Na ne ndorita nikinik iroarmo an fngocrai
ngocorta lamboimo aoc, anna lar. Na ainta
lamboia anna nikinikmo lapapa, nikinik iro
wetwet eacrena tipna kirar. Na an tipna kirara
Raramn Aetaniacna lamniacmo lay ngoin. 5> Na an
tipna kirara atuna meik ratta ndorita lambirena
ritipacmo Rararn Aetaniaca tikrenan, te, mina
lamboia mina wapat lana wandacrenan. Na
mina ndorita kapterta kangaukca eacrenan.
6 Na anna kirara Sara, ma Abraammo ndona
kacoot ngacrena. Na ne tipemb Kirarir lainga
morenan, na ne reac ianna mba nanambirenan,
ne ainda mo te, ne Sarana mombonik tarunan-

det.
7 Na ne lagtangona ramtair, ne an tip kirar

kabemo, iroar lainy rangai te, ne ndorita meikap
matau eacrar. Na meikpitikta tikembca gagrar
kocor, aintik ne minmo tipemb lainga morarn).

3:1 Mt 18.15, na 1 Ko 7.14-16, na Epe 5.22, na Kol 3.18, na Ta 2.5

3:3 1Ti29,naTa2.3 3:4 Nap45.13,naRo 7.22, na 2 Ko 4.16

3:5 RL 18.12 3:7 1Ko 7.3, na 12.23, na Epe 5.25, na Kol 3.19,
nalTe44

Ainda moca ne lamyirenan, mitoco an kakad-
maina opotacapa, iarwarna eteacna wat toco
anginande. Na ne ainta tipembta kirarira rayngai
te, reac ianna nena mbembendeimo mba mo
ngocraitndait.

~ Memetmbaca aia kabena meikramtairmo
tipemb kirarir lainga moran

8 Na mandeaca aku an kammo gainda
maina mamoek, ne mururncamina nikinik iro
kabe eac te, ne Iesusa ripacrena laiplacarmo
gidik npgoinna matyiray, na ne Kkabena
meikramtairmo kadmairar, na panan garurna
tipemb Kkirarirmo tikcari. 9 Na meikramtaira
nemo tipemb ngorikca mo te, ne minmo Kkai ruti
teac. Na mina nemo kamb ngorikca mbop te,
ne an motocmo kai ruti teac. Na ne gaindta tip
kirar mbugna gainda ruti, ne Rararn Aetaniacmo
mbendeica ma minmo lana mo. Na Raray
Aetaniaca nemo ainda mona acrinan, te, ne
mana opotac lana ne anginandet.

10 Na aia lampnjirena,

“Mandtaia ndona eteacna watmo, lagja eacna mo
e,
na ma eteac laga watna,
ma kamb ngorikca kai mbop teac,
na ma paparuna kambca kai mo teac.
11 Na ma tipemb ngorikmo in near,
na ma tipemb laiy tingikca rangairarn.

3:8 Mt 5.44, na Ro 12.10, na Pil 3.16, na Kol 3.12, na 1 Te 5.15,
na 1 Pi 2.17, na 2.23 3:9 Mt 25.34, na Ro 12.14, na 1 Te 5.15

3:10 Ie 1.26, na 1 Pi 2.1, na 2.22 3:10 Nap 34.12-16 3:11
Ais 1.16-17, na Ro 12.18, na Ib 12.14

Na ma kabena meikramtairmo nikinik iro
wetwet kabeap eacrar,

na an tipemb Kkirarirmo ma gagraca
rangairar).
12 Na Kacootna lamniaca ma meikramtair wan-
doikta watrenan,
na ma mina mbembendeimo, koar tikca
waracrenan.
Na meikramtaira tipemb rygorikca morenan,

ma minmo mba toygorenan.”

Na tipemb kirarir lainga aia morenanna aia
mana girgira anginandet

13 Na ne tip kirar lagna towai gagraca rangai
te, mandaia ndo nenmo tip kirar ngoreaca moit?
14 Na ne tipemb kirarir wandoik lainga mo te,
na ne mana makukca agngi te, ne anna togygo.
Na mina nenmo nanambina reac ianna mo te,
ne kai rugut mo teac. Na nena nikinik iroar
kai ngep ngoreac nayngep teac. 15 Aintik nena
iroar inkara ne Karais ningikmo tikca eacrary,
ma nena Kacoot. Na mina nenmo an reac lana
ne anna lambirena mininna digi te, ne anna
rutina kammo memetmbaca kocroca eacrar.

16 Ainda moca ne mina kammo nda rutina
mo te, ne iro wetwet mbunapa, tip kirar lay

mbuna mo. Ainda moca ne memetmbaca Rarar
Aetaniacna lamniacmo wandor lan ngoinna
eacrar). Te, mina nenmo kam rngoreacapa,
nenmo pepere te, an ramtaira mina nenmo

3:12 In 9.31 3:13 ML 16.7, na Ro 8.28 3:14 Ier 1.8, na Mt
5.10, na Ie 1.12, na 1 Pi 2.20, na 4.14 3:14 Ais 8.12-13 3:15
Up 4.8, na Kol 4.6, na 2 Ti 2.25 3:16 Ta 2.8, nalb 13.18, na 1
Pi 2.12

Karaisna rangairena tip kirar layyna moca nemo
peperenan, na mina mboprena an kambta moca
mina numbir anginandet. 17 Na aia tip kirar lana
morenanna, Raray Aetaniaca aimo anna girgir
angina toygo te, anna lan. Na aia morena tip
ngoreacna girgir angt te, anna reac ngoreac.

Karaisa menaca ma nda ngepca aimo mac nda
angina

18 Na ne Karais motocmo lampni. Ma ramoot
wandor, na ma meikramtair ygorikta taup
angica menaca tipemb ngorikta makukara mo
kecaririnan, na nenmo arngica Rarar Aetaniac
ndambuna tapna. Aintik ma kidrik kabe
ningikca menacrina, na ma mba mac men-
acitndai. Na gan tiacarpaikmo ma ramootna
kirar toca eacrinan, na mina mamo mo men-
acatna. Na ma nda ygeprina, na ma Ieroi
toca eacrenan. 19 Ainda moca ma yeror ndeacri,
ma tafnca nerngaura kac ngoreaca eacrenanmo
kam wiwitirinan. 20 Na an fnerngaura mina
kammo Noanna min mburna Rararn Aetaniacna
kambmo nda mbopatnan. Na Noanna minna
tip ngoreaca aniaca larurinan, na Rarary Ae-

taniaca ma mba tawia rutiatke. Ma lambica
tagga Noa, ma ndona lanyggummo moa maiatke.

Na witca wanain, meikramtair parmbaiapa
mbutrem mbonkac tingikca mina lagygumma
ngabukca laemb aniaca minmo agygica tanri,
na Raray Aetaniac minmo nda afgica, mina

3:17 1Pi2.20 3:18 Ro 5.6, na 6.10, na 8.11, na 2 Ko 13.4, na
Epe 2.18, na Kol 1.21-22 3:19 RL 6.1—7.24,na 8.18, na Ib 11.7,
na 2 Pi25

lay maeacat. 21 Na an pukca ma kitac pukca
pocpocrina, na ainta taupca Rararn Aetaniaca
nenmo kitac puk mbupa nda apgirenan. Na
kitac pukca ma nena tikna patina mataunanna
wanaiy). Anna ne Raran Aetaniacmo digica
ma nenmo moca ne iroar inkara lainga mana
lamniaca ngout ndeacna. Na nenmo mac nda
aggina moca Karaismo mukca tikca mac nda
angica ygepatnan. 22 Na mandeaca Karaisa
tamunna aur mac nda tagrinan, na ma Rarary
Aetaniacna par umbaia mbiraca eacrenan. Na
mbainna aina morena yerngaurapa, gargar
anikapna yerngaur, na gargarapna reikca mina
muruna mana kangaukca eacrena.

Totowai aniaca ritipacna
laiplacarmo laruca mina girgir
afngiatna

4
(4—5)

Aia nikinik  iroar  bagrarta iroarmo
ndarekrekke

1 Na Karaisa ma ndona tikna girgir aniaca
afggiatna, aintik ne toco an iro kabea ma
angiatnanmo, ne an iro motocmo utir gagara.
Ainda moca nena ianna ndona tikna girgir

3:21 Ro 10.10, na Epe 5.26, na Ta 3.5, na Ib 10.22 3:22 Nap
110.1, na Mt 22.44, na Ro 8.34, na 8.38, na 1 Ko 15.24, na Epe
1.20-21 4:1 Ro 6.2, na 6.7, na Gal 5.24, na Kol 3.3-5

angi te, ma tip nygoreacna makukna tip ki-

rara ma tikcaririnan. =~ 2 Na an minna ne
tik mbuna eacrena, ne iro bagarna toyntonmo

mba raygaiitndai. Wanain pgoin. Ne
Raran Aetaniacna iro niyngikca rangainandet.
3 Na ne nikinik iroar bagrarta tipemb ki-
rarirmo rangaica moa taptana minna matikri,
na an tipemb Kkirarira ritipaik kocorta raekm-
baina meikramtaira tongorenan ngoin. Na
an tipemb kirarira meikramtaira morenanna,
anna tipemb ngadudukarapa, nikinik iroara
moa fngepca reik ngorikca morenan, na puik
gagrara amba nanaorena tipemb Kkirarirapa,
runduik anikca morenan, na amtiambca moca
amta reik anikca ambrenan, na puik gagrara
amba tipemb Kkirarir ngorikca morenan, na
Rararn Aetaniacna tipemb kirarirmo ndarenan,
na mirpembrarainmo mbendeirenan. 4 Na man-
deaca ne an tipemb Kkirarira an ritipaik kocorta

meikramtairapa mba morenan. Na mina anna
moca ngep rngoreac nangepca nenmo peper-

ena kamb ngorik toprenan. > Aintik inmbaia
mina ndorimo ritri waparaca witik te, mina
ritri waparac aniacna ramootna outta witikca
ndori moatna reikmo manmo mbopnandet. Na
an ritri waparacna ramoot, ma Kkocroca an
menacrinanapa, menac kocorta meikramtairta
tipemb kirarirmo ritrinandet. 6 Aintik anna
mininna moca an menacrina meikramtaira mina

4:2 In 1.13, na Ro 6.11, na 2 Ko 5.15, na Gal 2.20, na 1 Io 2.16

4:3 Up 17.30, na Epe 2.2-3, na 4.17, na Ta 3.3 4:4 Up 1345,
na 18.6, na 1 Pi 3.16 4:5 Up 10.42,na 17.31, na 1 Ko 15.51-52,
nale5.9 4:6 Ro 8.10, na 1 Ko 5.5

menac 1y gocor ndeacri, mina kam wembar) laypa
mina waracrinan. Na anna gidik, mina men-
acrinan, an kirara meikramtaira mururna tipemb
ngorikta makukara morenanna mina menacre-

nan. Na mandeaca mina iarwarna eteacna wat
argica mina njerygaurta kirar toco eacnande, na

an kirara Rarar Aetaniaca eacrena.

Raran Aetaniaca aimo wanaina neanrina reik
lainga aia matau aina moran

7 Na reikta mamaina kidrikca kipca maram-
bupairi. Ainda moca ne kai panao teac, ne
ndorita tipemb Kkirarirmo matau raupyi, te,
ne matau mbendeinandet. 8 Na ne Raray
Aetaniacna meikramtairmo matrnirena tipemb
kirarirmo, matau utina gagra. Na kabena
meikramtairmo matyirena tipna Kkirara ma
tipemb ngorikta makukar witmo, mo irikrenan,
na ma kabena tip kirarmo kundrena. 9 Na Rarary
Aetaniacna kabena meikramtaira nenap kipi eac
te, ne minmo matau fgoinna raupyni. Na ne an
aina mo te, ne kai kekelamun ke teac. 10 Na
Rararn Aetaniac ma nenmo kabe, kabemo, kad-
maica ma nenmo ndona kakadmaina opotaca
wanaina neanrenan. Ainda moca ne Kkabe,
kabea mana ainna ramoot larn ndeacray te,
Raray Aetaniacna meikramtair damarmo, ma
nenmo wanaina neayrina kakadmaina opotaca

4:7 Mt 24.13-14, na Lk 21.34, na Ro 13.11-12, na 1 Ko 10.11, na
Pil 4.5, na Kol 4.2, na 2 Pi 3.9, na 1 Io 2.18 4:8 ML 10.12,na 1
Ko 13.7, na Kol 3.14, na Ib 13.1, na Ie 5.20, na 1 Pi 1.22 4:9 2
Ko 9.7, na Pil 2.14, na Pm 1.14, na Ib 13.2 4:10 Ro 12.6-8,na 1
Ko 4.1-2, na 4.7, na Ta 1.7

minmo an mbuna otacrar. 11 Ainda moca
ramoot ianna ma kam wembar lay wiwitina
kakadmaina opotacna reac laga wanaina angt
te, ma an mbuypa kam wembarn lanmo wi-
witirapnandet. Na ramoot ianna ma kabena
meikramtairmo otacrena aiga mo te, ma an
aipmo Raray Aetaniaca manmo neayrina gar-
gar mbuna morary. Te, an reikca ne muruna
morenanna, meikramtaira an mbatnandet, na
Iesus Karaisna i mburya mina Rarar Aetaniacna
1 aniacmo agngi ngepnandet. Na ma i aniacapa,
gargarap memetmbaca iarwara eacrannandet.
Na anna gidik.

Na Karais angirina girgir tocmo aia tongoca
angiran

12 Ne aukna aikndamtair koind, tac tocna
totowai ianna nenmo larurenan. Na ne kai ngep
fgoreac nangepca gainda kai lamri teac, anna
reac dam fngoinna nenmo larurenan. Wanaiy
pgoin. 13 Na an minna Karaisa angiatna girgira,
ne toco agngirinan, aintik ne tongoray. Ainda
moca Karaisna i aniacapa gargar aniaca laruca
raekca tikrina, na ne toytoy aniac fngoinna
monandet. 14 Na ne Karaisna imo, ne utinga
eacrenan, na anna moca mina nemo kam ngorik
top te, ne tongoray. Ainda moca ne lamyirenan,
Raran Aetaniacna Neropa, ma i aniacapa gar-
gar aniacapna Neror, na ma nenap eacrenan.

4:11 1 Ko 3.10, na 10.31, na Epe 5.20, na 1 Pi 5.11, na KIEK 1.6

4:12 1 Ko 3.13, na 1 Pi 1.6-7 4:13 Up 5.41, na Ro 8.17, na 2
Ko 1.7, na 2 Ti 2.12, na Ie 1.2, na 1 Pi 1.5-6, na KIEK 1.9 4:14
Nap 89.50-51, na Mt 5.11, na 2 Ko 12.10, na Ie 1.12, na 1 Pi 2.20

15 Aintik ne ndorimo matau wat, moca mina
nenmo gigirar near nari, moca ne ramoot
ianna mo menacri, co, reik makimrina, co, ne
kabena tipemb ygorikca mori, co, ne kabena
meikramtairta ainmo ndianga angirinan. 16 Na

ramootta Karalsna meacramoot 1an ndaru te, na
anna mmu)na moca ma gH‘glI‘ aI]g1 te, ma anna

moca numbira kali mo teac. Wanair, ma an
i, Karaisnandna moa ma tongorar, na Raray
Aetaniacna imo aggica ngeprar.

17 Na Rararn Aetaniacna ritri waparacna ra
kipca laru te, aia mana meikramtaira ma aimo
ritri waparaca monande. Na an ritri wa-
paraca aimo outta laru te, ma titoca tikca an
Rarary Aetaniacna kam wembar laymo ndarena

meikramtairmo moitndai? 18 Ainda moca
Rararn Aetaniacna timbigta kapca aindoprinan,

“Meikramtair wandoik lainmo mac nda angina
owai te, an meikramtaira Rarar Aetaniacmo
i neanrenanapa, tipemb ngorikta makukara
morenanmo tida moit?” 19 Ainda moca Raran
Aetaniacna tontorn) mbuna ramtair ndeida girgir
angi te, an ramtaira ndorita iarwarna eteacna
watmo mana para tik te, mina tipemb kirarir
lainy tingikca morar. Na Raran Aetaniaca ma

ndo aimo morinan, aintik memetmbaca ma aimo
mataua rauprnirenan.

S

4:15 1 Te 411, na 1 Ti 5.13, na 1 Pi 2.20 4:16 Up 11.26, na
Pil 1.20 4:17 Ier 25.29, na Mal 3.5, na Lk 10.12-14, na 23.31,
na 2 Te 1.8 4:18 ML 11.31, na Lk 23.31 4:19 Nap 31.5, na
Lk 23.46,na 2 Ti 1.12

Na ne ramtair panainda ne Raran Aetaniacna
meikramtairmo matau raupniran

1 Na mandeaca aku Iesusna ritipaikta
meikramtairta tumnambta ramtair panaindmo
kam gargarap. Na auk toco, aku nen tocna
ramoot panan, na aku ndona lamniac mbuya
watrinanna, Karaisa ma girgir angiatnan.
Aintik aukapa, nenapmo Rararn Aetaniaca aimo
muruna angi ndoprina reik lainga, ma aimo
neannandet, na Karaisna i aniacapa gargara
raek ndaru te, ma neannandet. Ainda moca
aku nenmo ramtair panaindmo mo Ingepca
ne aigmo ainda monan. 2 Aintik ne Raray
Aetaniacna meikramtairmo matau raupni. Na
mina sipsipna kirar toco nena paira eacrenan.
Aintik ne an aina momona kabena ramtairta
togtoygara kai rangai teac, ne an kirara Rarar
Aetaniaca nemo mona tonygorenanna rangairar.
Narikca ne kabena meikramtairta toytona
rangaica an aina moca kituknduk ninggik
agginan. Wanairy). Ne an aina momona toytoy
aniacap moray. 3 Na ne kai ramtair anikta kirara
moa an meikramtairmo, Rarar Aetaniaca nena
para tikrinanmo arngica pikinna tikna. Wanaiy).
Ne tipemb laiy tingikca moray, te, mina an
mbatca rangairanna. 4 Na ne ainda mo te,
an minna Sipsiparta Nginana Morena Ramoot
Pananna raekca laru te, ne outta katumma ootca

5:1 Up1.8,nal.22,naRo8.17-18, na KIEK1.9 5:2 In 10.11-13,
na 21.15-17, na Up 20.28, na 1 Ko 9.17, na 1 Ti 3.3, na 3.8, na Ta
1.7, na 1.11, na Pm 1.14 5:3 Nap 74.2, na 1 Ko 3.9, na 2 Ko
1.24, na Pil 3.17, na 1 Ti 4.12, na Ta 2.7 5:4 1 Ko 9.25, na 2 Ti
48, nalb13.20,nal1Pil4d

afgirena reac laga ne agginandet. Na an reac
lana ma iarwar ndeacrapnande, na ma mba
rjgocrairena.

Aia ndorimo Raran Aetaniacna para tik

> Ainda moca ne ramtair ngaibca ne
ramtair panaindta kangaukca eacran. Na
ne meikramtaira muruna pikinna eacrena tipna
kirara rafngaica, ndorimo Raray Aetaniacna
meikramtairta kangaukca eacrary. Na aia
lamyirenan, “Meikramtaira ndorita irembmo
afgira ygeprenanmo, Rararn Aetaniaca minmo
angira irikrenan. Na an meikramtaira ndorita
irembmo aggi irikrenanmo, ma minmo
kadmaica minmo tip kirar laga morenan.”
6 Ainda moca ne ndorita iroarmo, mo irikca
Raran Aetaniacna raupnina gargar aniacna
kangauk ndeac. Na ma ndo larapacatna kidrikca
laru te, ma nenmo angi ngepnandet. 7 Na Rararg

Aetaniaca ma nena moca kadmairena. Ainda
moca makukara ne muruna mbukrenanmo, ne

mana para tik.

8 Na ne kai nanao teac. Nena punyndamoot,
Paparuna Ramootta, ma laionna kirara kamb
anikca keca meikramtair amna orea tayprena.
9 Aintik ne ripac gagraca witikca manmo
ndaragna. Na ne lampirenan, nena Iesusa
ripacrena laiplacara gan tiacarpaikca tamtam
ndeacrenan, mitoco ainta gigirara arngirena.

5:5 ML 3.34, na Ais 57.15, na Epe 5.21, na Pil 2.3, nale 4.6  5:6
Mt 23.12, na Lk 14.11, na 18.14, na Ie 4.10 5:7 Nap 37.5, na
55.22, na Mt 6.25-30, na Pil 4.6 5:8 Lk 22.31, na 1 Te 5.6, na
KIEK 12.12  5:9 Up 14.22,na Epe 6.11-13, na 2 Ti 3.12, na Ie 4.7

10 Na Raran Aetaniaca ma kakadmai murunna
minif). Na ma nenmo Karais Iesus mbuya
acrinan, te, ne mana memetacna tac aniacna
iarwar ndeacrenanna, ne manap eacnande.
Aintik ne gigirarmo kidrik matip motemma
anginandet, te, inpmbaia ma ndo ngoinna,
nenmo lay) mac monandet, na nena ritipaikmo
moi gagranan, na nenmo Imoca ne iarwara
witikca gagrarapnandet. 11 Na ma ndo kabe
ningikca iarwarna gargarap eacrannandet. Na
anna gidik.

Kamb tipemb ndeid

12 Na Sailasna opotac mbuna aku gan tim-
biy rapar tipna kambca nenmo tirca neanga
kipapeknan. Na aku watrinanna, ma aina
kakana kirar ygoin. Na gan timbiy rapar
mbuna aku nenmo Rarar Aetaniaca morina
tipemb kirarirmo muruna mbopna, ma ndona

kakadmaimo nenmo wandacrenan. Na anna
aku ndo watta garacrina, anna mana kakadmai

ngoin, aintik aku nenmo mbopca mawaracek.
Na aku nena nikinik iroara mo fngepca, ne an
mbura witik gagrana.

13 Na an Babilonna Iesusna ritipaikta
meikramtairta tumbuna anna Rarar Aetaniaca
nenap larapacatnanna, mina nemo ra lay
neanrinan. Na aukna nuoc Mak, ma toco nemo

5:10 2 Ko 4.17, na 1l Te 2.12, na 2 Te 2.17, na 1 Ti 6.12, na Ib
13.21,na1Pil1.6 5:12 Up 15.22, na 15.40, na 2 Ko 1.19, na 1
Te 1.1, na Ib 13.22, na 2 Pi 1.12 5:13 Up 12.12, na 12.25, na
13.13, na 15.37-39, na Kol 4.10, na 2 Ti 4.11, na Pm 1.24

ra lan neaprinan.* 14 Na ne muruncamina
kabena ripacrena laiplacarmo pipopotac te,
anna wandacnandet, ne minmo mamatri ygoin,
na ne minmo iroar inkara lairy) neanrena.

Na ne Karaisap mik te, nena iroar inkara
wewettar laingap eacnandet.

* 5:13 Na Pita Babilon aunna kam ndoprinanna, anna ma
Rom aur aniacna kam roor ndopatna, aintik ma an aupna imo
acatna. Na anna gaind, Pitana minna Romnarngepca mina Rarar
Aetaniacna meikramtairmo, ainta tipemb ngorikca morena, atua
Babilonnangepca ainta tipemb kirarira minmo morina.  5:14
Ro 16.16, na 1 Ko 16.20, na Epe 6.23

